
ᐃᓚᒍᑦᓯᐅᑎᔪᑦ ᑐᓂᔭᐅᓯᒪᔪᓄᑦ 

 

ᓄᓇᕘᒧᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓄᑦ ᐊᒻᒪᑦᑕᐅᖅ ᓄᓇᕕᒃ ᑕᕆᐅᖓᓄᑦ ᐆᒪᔪᓕᕆᔨᑦ ᑲᑎᒪᔨᖏᓄᑦ  

 

ᐅᑯᓄᖓ 
 

ᑐᓴᐅᒪᔾᔪᑎ: X     ᐋᖅᑭᒐᒃᓴᖅ:           ᐊᑐᓕᖁᔭᒃᓴᓕᐊᖅ:  

 

ᐃᓱᒪᒋᔭᒃᓴᖅ: ᓯᕘᕋᒋᔭᖃᓪᓗᑎᒃ ᑐᕌᒐᖃᖁᔭᑦ ᑐᙵᕕᒃᓵᓄᑦ ᐅᑭᐅᖅᑕᖅᑑᑉ (ᐸᓐᑖᓚᔅ ᐳᐊᕆᔭᓕᔅ) ᐊᒻᒪᓗ ᑕᖅᓴᓖᑦ 

(ᐱ. ᒪᓐᑕᒍᐃ) ᑭᖑᒃᐸᐃᑦ ᐱᖓᓐᓈᒍᑦ ᑲᓇᖕᓈᒍᓪᓗ ᖃᐅᔨᓵᕆᔭᐅᓲᑉ ᐃᓂᒋᔭᖏᓄᑦ  

 

ᓄᓇᙳᐊᖅ: 

ᑐᖑᔪᖅᓯᖅᓯᒪᔪᑦ – ᑲᓇᖕᓇᐅᑉ ᖃᐅᔨᓵᕆᔭᖅ ᐃᓂᖓ  

ᐆᔭᐅᔨᖅᓯᒪᔪᑦ – ᐱᖓᓐᓇᐅᑉ ᖃᐅᔨᓵᕆᔭᖅ ᐃᓂᖓ 

ᐅᑭᐅᖅᑕᖅᑑᑉ ᑭᖑᒃᐸᒃ (ᐸᓐᑖᓚᔅ ᐳᐊᕆᔭᓕᔅ)  ᑕᖅᓴᓕᒃ ᑭᖑᒃᐸᒃ (ᐸᓐᑖᓚᔅ ᒪᓐᑕᒍᐃ) 

ᐅᖃᐅᓯᖃᒃᓯᒪᓂᖏᑦ 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᑐᓂᓯᓚᐅᕐᒪᑕ ᐅᓂᑳᓕᐊᓂᒃ ᓇᐃᓈᕐᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ 

ᐊᐅᓚᑦᑎᓂᕐᒧᑦ ᑲᑎᒪᔩᑦ (NWMB) ᐊᒻᒪᓗ ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NMRWB) ᕕᕗᐊᕆ 2021 

ᐱᒋᕈᑎᒃᓴᐅᓪᓗᓂ ᑲᑎᖓᓗᑎᒃ ᐋᕿᒃᓯᓂᐊᕐᓂᖏᓐᓄᑦ ᐊᑐᓕᖁᔭᐅᔪᓂᒃᓗ ᐅᔾᔨᕐᓴᕐᓂᕐᒧᑦ ᐱᒋᐊᕐᑕᐅᔪᒃᓴᓂᒃ (PA) ᐊᑐᕐᑕᐅᓂᐊᕐᑐᓂᒃ 

ᒪᕈᖕᓄᑦ ᐅᒪᔪᖕᓄᑦ ᑭᖑᒃᐸᐃᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ). 

 

ᐅᓂᒃᑳᓕᐊᖓ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ (NPAWG) ᐊᑐᐃᓐᓇᐅᓚᐅᖏᒻᒪᑕ 

ᑐᓂᔭᐅᑎᓪᓗᒋᑦ. ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᑐᒃᓯᕋᓚᐅᕐᑐᑦ ᑖᓱᒥᖓ ᑐᓂᔭᐅᖁᓪᓗᒍ ᑐᓴᒐᒃᓴᐅᓗᓂ ᒪᔨ 

10, 2021 ᑲᑎᒪᓂᖏᓐᓂ. 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ: ᑲᓄᐃᓕᖓᓕᕐᓂᖓᑕ ᐅᓂᒃᑳᓕᐊᖅ (ᕕᕗᐊᕆ 2021) 

ᑐᓂᔭᐅᓯᒪᔪᖅ ᑐᓴᒐᒃᓴᐅᓪᓗᓂ ᑕᕙᓂ ᐃᓚᐅᓪᓗᓂ (ᐊᑦᑕᑕᖅᑎᓯᒪᔪᖅ 1). ᑖᓐᓇ ᐅᓂᒃᑳᓕᐊᖅ ᖃᓄᐃᓕᖓᓕᕐᓂᖓᓂᒃ 

ᐅᓂᒃᑲᓕᐊᖑᔪᖅ, ᐋᕿᒃᓲᑎᒃᓴᐅᖏᑦᑐᖅ. ᑭᖑᓪᓕᕐᐹᒥᒃ ᐅᓂᒃᑲᓕᐊᖅ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ 

ᑲᑎᒪᔨᑦ ᐋᕿᒃᓱᕐᑕᐅᓂᐊᕐᑐᖅ ᐊᒻᒪᓗ ᑐᓂᔭᐅᓗᓂ ᑲᑎᒪᔨᓄᑦ ᐱᔭᕇᓯᒪᓕᕐᐸᑕ ᐋᕿᒃᓱᐃᔩᑦ ᑲᑎᒪᔨᖏᑦ. 

 
 

ᐸᕐᓈᕆᔭᐅᔪᖅ: ᑯᐊᑦᓂ ᑕᐅ’ᐆᔅᑦ, ᐃᖃᓗᒐᒃᓴᐅᓲᑦ ᐆᒪᔪᖏᑕ ᑲᒪᒋᔭᐅᓂᖏᓄᑦ, ᐃᒪᕐᒥᐅᑕᓕᕆᔨᒃᑯᑦ  

ᑲᓇᑕᒥ 

 

ᐅᓪᓗᖓ:  ᓇᑦᓯᐊᓕᐅᑦ 5, 2021 

 

 

ᐃᓚᒍᑕᖓ 1- ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ (NPAWG): ᖃᓄᐃᓕᖓᓕᕐᓂᖓᑕ 

ᐅᓂᒃᑳᓕᐊᖅ (ᕕᕗᐊᕆ 2021) 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ (NPAWG): 

ᖃᓄᐃᓕᖓᓕᕐᓂᖓᑕ ᐅᓂᒃᑳᓕᐊᖅ 

ᕕᕗᐊᕆ 2021 

 

ᐋᕿᒃᓱᕐᓯᒪᓂᖓ ᐊᒻᒪᓗ ᑕᐃᒪᐃᓕᖓᓂᖓ 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ (NPAWG) ᓴᕿᑕᐅᓚᐅᕐᓯᒪᔪᑦ ᓄᕕᐱᕆ 2020. 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐃᓚᐅᓪᓗᑎᒃ ᐃᑲᔪᕐᑎᒌᖕᓂᒃᑯᑦ ᐊᐅᓚᑦᑎᖃᑎᒌᒃᑐᑦ, ᑎᒍᒥᐊᕐᑎᐅᔪᑦ, 

ᐊᕕᒃᑐᒃᓯᒪᔪᓂ ᒐᕙᒪᐅᔪᑦ ᐊᒻᒪᓗ ᐱᓕᕆᔨᕐᔪᐊᓂᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ. ᑭᓇᒃᑰᓂᖏᓐᓂᒃ ᐅᑭᐅᕐᑕᕐᑐᒥ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᑕᑯᔪᓐᓇᕐᑕᑎᑦ ᐊᑦᑕᑕᖅᑎᓯᒪᔪᖅ 1. 

 

ᐋᕿᒃᑕᐅᔪᑦ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᑲᔪᓯᖃᑦᑕᕐᓯᒪᔪᑦ ᑕᐅᑐᖃᑦᑕᐅᑎᓪᓗᑎᒃ 

ᖃᕋᓴᐅᔭᒃᑯᑦ ᓄᕕᐱᕆ 2020 ᑎᑭᓪᓗᒍ ᕕᕗᐊᕆ 2021. ᑐᓴᐅᒪᑎᑦᑎᓂᕐᒧᑦ ᖃᖓᐅᓂᐊᕐᓂᖏᑦ ᑎᑎᕋᕐᓯᒪᔪᑦ ᐊᑦᑕᑕᖅᑎᓯᒪᔪᖅ 2. 

 

ᐱᔾᔪᑎᖓ ᐊᒻᒪᓗ ᑐᕌᒐᖏᑦ 

 

ᐱᔾᔪᑎᖓ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ (PA) ᐋᕿᒃᓱᐃᔩᑦ ᑲᑎᒪᔨᑦ ᐅᖃᐅᔨᒋᐊᕐᑎᐅᓗᑎᒃ ᐃᓗᓕᖏᓐᓂᒃ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᑕᐅᓯᒪᔪᒧᑦ ᐅᑭᐅᕐᑕᕐᑐᒥ ᑭᖑᖕᐸᐃᑦ (ᐹᓐᑕᓚᔅ ᐳᐊᕆᐋᓕᔅ) ᐊᒻᒪᓗ ᑕᕐᓴᖃᐅᕐᑐᑦ 

ᑯᖑᑉᐸᐃᑦ (ᐹᓐᑕᓚᔅ ᒫᓐᑕᒍᐃ) ᐱᑕᖃᕐᓂᖏᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ), ᐊᒻᒪᓗ ᓄᑕᖑᕆᐊᕐᓯᒪᔪᖅ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᑕᐅᓯᒪᔪᒧᑦ ᑖᒃᑯᓄᖓ ᐱᑕᖃᕐᓂᐅᔪᓄᑦ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). 

 

ᒪᓕᒃᓗᒋᑦ ᐅᑯᐊ ᐃᖃᓗᓕᕆᓂᕐᒧᑦ ᐋᕿᒃᓱᐃᔩᑦ ᐱᖃᓯᐅᔾᔨᓯᒪᔪᖅ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥᒃ (Fishery Decision-Making 

Framework Incorporating the Precautionary Approach) (ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ [DFO], 

2009) (ᑕᐃᔭᐅᔪᖅ ᐃᒪᕐᒥᐅᑕᓕᕆᔨᒃᑯᑦ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ [PA] ᐊᑐᐊᒐᖏᑦ), ᐃᓗᓕᕆᓪᓗᐊᑕᕐᑕᖓ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᑐᑭᓯᓇᕐᓯᑎᑕᐅᒋᐊᕐᓗᓂ ᐱᖓᓲᔪᑦ ᐱᑕᖃᕐᓂᐅᔪᑦ ᖃᓄᐃᓕᖓᓂᖏᓐᓂᒃ ᓇᓗᓇᐃᕐᕕᖏᑦ 

(ᖃᓄᐃᖏᑦᑎᐊᕐᓂᖏᑦ, ᐅᔾᔨᕐᓱᕆᐊᓖᑦ ᐊᒻᒪᓗ ᐱᕕᖕᓇᕐᑐᒦᑦᑐᑦ ᓇᓗᓇᐃᕐᕕᖏᑦ [ᑎᑎᕋᕐᓯᒪᔪᖅ 1]) ᐊᒻᒪᓗᑦᑕᐅᖅ 

ᐃᖃᓗᒐᓱᒃᑕᐅᓂᖏᓐᓄᑦ ᑐᕌᒐᐅᔪᑦ ᐱᖃᓯᐅᑎᓯᒪᑐᐃᓐᓇᕆᐊᓖᑦ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ (HDR). 

  

ᐃᒪᐃᑦᑑᓂᖓ ᓇᓗᓇᐃᕐᓂᖅ: ᑖᓐᓇ ᐅᓂᒃᑳᓕᐊᖅ ᖃᓄᐃᓕᖓᓕᕐᓂᖓᓂᒃ ᐅᓂᒃᑲᓕᐊᖑᔪᖅ, ᐋᕿᒃᓲᑎᒃᓴᐅᖏᑦᑐᖅ. ᑭᖑᓪᓕᕐᐹᒥᒃ 

ᐅᓂᒃᑲᓕᐊᖅ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐋᕿᒃᓱᕐᑕᐅᓂᐊᕐᑐᖅ ᐱᔭᕇᓯᒪᓕᕐᐸᑕ 

ᐋᕿᒃᓱᐃᔩᑦ ᑲᑎᒪᔨᖏᑦ. 

https://www.dfo-mpo.gc.ca/reports-rapports/regs/sff-cpd/precaution-eng.htm

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐋᕿᒃᑕᐅᓯᒪᔪᖅ ᑖᒃᑯᓄᖓ ᐃᖃᓗᖕᓄᑦ ᖃᐅᔨᒪᔾᔪᑕᐅᓂᐊᕐᒪᑦ ᐃᖃᓗᒐᓱᒃᑎᐅᔪᓄᑦ 

ᐊᐅᓚᑦᑎᔪᓄᑦ ᐋᕿᒃᓱᐃᑎᓪᓗᒋᑦ ᐊᒻᒪᓗ ᐱᑕᖃᐃᓐᓇᕐᑎᑕᐅᓂᖏᓐᓄᑦ ᐊᐅᓚᑎᓂᕐᒧᑦ ᐃᖃᓗᐃᑦ ᑕᒫᓃᑦᑐᑦ. ᐊᒻᒪᓗᑦᑕᐅᖅ, 

ᐱᕙᓪᓕᐊᑎᑕᐅᓇᓱᒃᓗᓂ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐋᕿᒃᑕᐅᓯᒪᔪᖅ ᑕᕐᓴᖃᐅᕐᑐᑦ ᑯᖑᑉᐸᐃᑦ (ᐹᓐᑕᓚᔅ ᒫᓐᑕᒍᐃ) ᑕᕙᓂ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ), ᐱᓗᐊᕐᑐᒥᒃ ᐱᕙᓪᓕᐊᓂᖓ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ 

(LRP) ᐊᒻᒪᓗ ᑐᕌᕐᑕᐅᔪᖅ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (TRP), ᐊᒃᑐᐊᔪᑦ ᖃᓄᐃᓕᖓᓂᖏᓐᓂᒃ ᑕᕆᐅᕐᒥ ᐸᕿᔨᐅᔪᓄᑦ ᑲᑎᒪᔨᖏᑦ 

(MSC) ᐊᖏᕐᑕᐅᓯᒪᓂᖏᓐᓂᒃ ᐃᖃᓗᓕᕆᓂᖅ. 

 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) 

 

ᒪᓕᒃᓗᒍ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐊᑐᐊᒐᖏᓐᓂ, 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) ᓴᕿᑕᐅᓂᑰᔪᑦ DFO ᑭᒃᓕᓯᓂᐊᕐᑎᖏᓪᓗᑦ ᐱᒋᐊᕕᐅᔪᓐᓇᕐᓗᑎᒃ 

ᑐᖔᓃᓕᕈᓂ ᐅᓗᕆᐊᓇᕐᑐᒦᓕᕋᔭᕐᓂᖏᓐᓂᒃ ᐱᑕᖃᕐᓂᐅᔪᑦ. ᒪᐃ 2020, ᑲᓇᑕᒥ ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ ᐱᓇᓱᒃᕕᖓ 

(CSAS) ᕿᒥᕈᓪᓗᑎᒃ ᐊᐅᓚᓂᖓᓂ ᐱᒋᐊᕐᑎᑦᑎᓚᐅᕐᑐᑦ ᓴᕿᑦᑎᓪᓗᑎᒃ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) 

ᑖᒃᑯᓄᖓ ᐅᑭᐅᕐᑕᕐᑐᒥ ᑭᖑᖕᐸᐃᑦ (ᐹᓐᑕᓚᔅ ᐳᐊᕆᐋᓕᔅ) ᐊᒻᒪᓗ ᑕᕐᓴᖃᐅᕐᑐᑦ ᑯᖑᑉᐸᐃᑦ (ᐹᓐᑕᓚᔅ ᒫᓐᑕᒍᐃ) ᐱᑕᖃᕐᓂᐅᔪᓂ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ), ᐊᒻᒪᓗ ᓄᑖᖑᕆᐊᕐᓂᖏᑦ ᐱᑕᖃᕐᐸᒌᕐᑐᑦ ᑭᒃᓕᖃᕐᑎᑕᐅᓂᕐᒧᑦ 

ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ ᐱᑕᖃᕐᓂᐅᔪᓂ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). ᐅᖃᓕᓛᒐᓕᐅᕐᑕᐅᔪᑦ 

ᕿᒥᕈᔭᐅᓂᖓᓂᑦ ᐊᐅᓚᓂᖓᓂᑦ ᓴᕿᑕᐅᓚᐅᕐᑐᑦ ᓄᕕᐱᕆ 2020 ᐊᒻᒪᓗ ᑐᓂᐅᖃᕐᑕᐅᓪᓗᑎᒃ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ 

ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ. ᐊᔾᔨᖏᓐᓂᒃ ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ ᐅᓂᒃᑲᓕᐊᖓ (2020/053) 

ᑐᓂᔭᐅᓚᐅᕐᑐᑦ ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᓯᐱᕆ 2020 ᐊᒻᒪᓗ ᒪᔨ 2021 ᑲᑎᒪᓂᖏᓐᓂ. 

 

 ᑎᑎᕋᖅᓯᒪᔪᑦ ᑐᑭᒧᐊᕈᑎᖏᑦ 

 ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ ᐅᓂᒃᑲᓕᐊᖓ 2020/053 

 ᖃᐅᔨᓴᕐᓂᕐᒧᑦ ᑎᑎᕋᕐᓯᒪᔪᑦ 2020/072 

 ᑲᑎᒪᓂᐅᔪᑦ 2020/024 

 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) ᓴᕿᑕᐅᓚᐅᕐᑐᑦ ᒪᐃ 2020 ᐃᖃᓇᐃᔭᕐᑎᑦ ᕿᒥᕈᓪᓗᑎᒃ ᐊᐅᓚᓂᖓᓂ 

ᓴᕿᑕᐅᓪᓗᑎᒃ 40-ᐳᓴᓐ ᒥᑕᑎᒍᑦ ᐊᖏᓚᖑᒐᔭᕐᑐᑦ ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ ᐅᓄᕐᑎᒋᓂᖏᑦ (SSB) ᖃᐅᔨᒪᔾᔪᑎ 

ᖃᖓᒃᑰᖓᓂᖏᓐᓄᑦ (ᑎᑎᕋᕐᓯᒪᔪᖅ 1). 

  

http://www.dfo-mpo.gc.ca/csas-sccs/Schedule-Horraire/2020/05_12-13-eng.html
http://www.dfo-mpo.gc.ca/csas-sccs/Publications/SAR-AS/2020/2020_053-eng.html
http://www.dfo-mpo.gc.ca/csas-sccs/Publications/ResDocs-DocRech/2020/2020_072-eng.html
http://www.dfo-mpo.gc.ca/csas-sccs/Publications/Pro-Cr/2020/2020_024-eng.html

ᓇᓗᓇᐃᒃᑯᑎ 1. ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ ᐊᒻᒪᓗ ᑐᒃᓯᕋᐅᑕᐅᔪᖅ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ1 ᑭᒃᓕᖓ ᐊᑭᓐᓇᖓᓂ ᖃᐅᔨᓴᕐᕕᐅᔪᑦ ᑲᓇᖕᓇᖓᓂ ᖃᐅᔨᓴᕐᕕᐅᔪᖅ ᐅᑭᐅᕐᑕᕐᑐᒥ ᑭᖑᖕᐸᐃᑦ (ᐹᓐᑕᓚᔅ ᐳᐊᕆᐋᓕᔅ) 

ᐊᒻᒪᓗ ᑕᕐᓴᖃᐅᕐᑐᑦ ᑯᖑᑉᐸᐃᑦ (ᐹᓐᑕᓚᔅ ᒫᓐᑕᒍᐃ) ᑕᕙᓂ ᐊᑭᓐᓇᖓᓂ ᖃᐅᔨᓴᕐᕕᐅᔪᑦ ᐊᒻᒪᓗ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ. 

ᐆᒪᔪᐃᑦ 

ᓇᓗᓇᐃᖅᓯᒪᔪᑦ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ) 

ᑭᒃᓕᖃᕐᑎᑕᐅᓂᕐᒧᑦ 

ᖃᐅᔨᒋᐊᕐᕕᐅᔪᖅ 

ᐱᒋᐊᕐᕕᒃ (LRP) 

(40ᐳᓴᓐ) 

ᖁᑦᑎᒃᓂᕐᓴᐃᑦ 

ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR)1 

(80-ᐳᓴᓐ) 

ᑭᒃᓕᖃᕐᑎᑕᐅᓂᕐᒧᑦ 

ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ 

(LRP) (40ᐳᓴᓐ) 

ᖁᑦᑎᒃᓂᕐᓴᐃᑦ 

ᐱᑕᖃᕐᓂᖏᑦ ᖃᐅᔨᒋᐊᕐᕕᒃ 

(USR)1 (80-ᐳᓴᓐ) 

ᐅᑭᐅᕐᑕᕐᑐᒥ 

ᑭᖑᖕᐸᐃᑦ (ᐹᓐᑕᓚᔅ 

ᐳᐊᕆᐋᓕᔅ 

[Pandalus 

borealis])  

4,100 ᐃᒃᑕᕆᖕᓃᑦ 

*ᓄᑕᖅ 

8,200 ᐃᒃᑕᕆᖕᓃᑦ  15,800 ᐃᒃᑕᕆᖕᓃᑦ 

*ᓄᑖᖑᕆᐊᕐᓯᒪᔪᖅ 

 

(ᐊᖏᓕᒋᐊᕐᑐᖅ ᑕᕙᖓᑦ 

6,800 ᐃᒃᑕᕆᖕᓃᑦ 

ᐊᑐᓕᕐᑎᑕᐅᓚᐅᕐᑐᖅ 

2009)  

 

31,600 ᐃᒃᑕᕆᖕᓃᑦ 

*ᓄᑖᖑᕆᐊᕐᓯᒪᔪᖅ 

 

(ᐊᖏᓕᒋᐊᕐᑐᖅ ᑕᕙᖓᑦ 

18,200 ᐃᒃᑕᕆᖕᓃᑦ 

ᐊᑐᓕᕐᑎᑕᐅᓚᐅᕐᑐᖅ 

2009)  

ᑕᕐᓴᓖᑦ ᑭᖑᖕᐸᐃᑦ 

(ᐹᓐᑕᓚᔅ ᒫᓐᑕᒍᐃ 

[Pandalus 

montagui])  

12,300 ᐃᒃᑕᕆᖕᓃᑦ 

*ᓄᑕᖅ 

24,600 ᐃᒃᑕᕆᖕᓃᑦ 3,100 ᐃᒃᑕᕆᖕᓃᑦ 

*ᓄᑖᖑᕆᐊᕐᓯᒪᔪᖅ 

 

(ᐊᖏᓕᒋᐊᕐᑐᖅ ᑕᕙᖓᑦ 

2,300 ᐃᒃᑕᕆᖕᓃᑦ 

ᐊᑐᓕᕐᑎᑕᐅᓚᐅᕐᑐᖅ 

2009)  

6,100 ᐃᒃᑕᕆᖕᓃᑦ 

*ᓄᑖᖑᕆᐊᕐᓯᒪᔪᖅ 

 

(ᐊᓯᓪᓕᖏᑦᑐᖅ ᑕᕙᖓᑦ 

6,100 ᐃᒃᑕᕆᖕᓃᑦ 

ᐊᑐᓕᕐᑎᑕᐅᓚᐅᕐᑐᖅ 

2009) 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᐅᓯᖃᕐᓂᖏᑦ 

 

ᐱᕙᓪᓕᐊᑎᑕᐅᓂᖏᑦ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) ᑭᖑᖕᐸᐃᑦ ᐱᑕᖃᕐᓂᖏᑦ ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ) ᐃᓗᐊᓃᖏᒻᒪᑦ ᐅᑭᐅᕐᑕᕐᑐᒥ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐱᔭᒃᓴᖏᓐᓂᒃ ᑐᕌᒐᖏᓐᓂᒃᓗ, ᑲᑎᒪᔨᐅᔪᑦ ᐋᕿᒃᓱᐃᔩᑦ ᐅᖃᐅᓯᖃᓚᐅᕐᑐᑦ 

ᐃᓱᒫᓗᑕᐅᔪᓂᒃ ᓴᕿᑦᑎᓇᓱᖕᓂᕐᒧᑦ ᖃᐅᔨᒪᔾᔪᑕᐅᓂᐊᕐᑐᒥᒃ ᐱᒋᐊᕐᕕᖓᓂᒃ. ᑐᓂᔭᐅᔪᑦ ᑕᕙᖓᑦ ᑲᓇᑕᒥ ᑲᑐᔾᔨᖃᑎᒌᑦ ᑭᖑᑉᐸᓂ 

ᐱᕈᖅᓴᐃᔩᑦ (CAPP) ᐊᒻᒪᓗ ᑲᑎᖓᓪᓗᑎᒃ ᑐᓂᓯᔪᑦ ᑕᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒧᑦ ᖃᑐᔾᔨᖃᑎᒌᑦ (NFA) ᐊᒻᒪᓗ 

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ (NC), ᐃᖃᓗᒐᓱᒃᑎᐅᔪᑦ ᐅᖃᕐᓯᒪᔪᑦ ᐊᕙᑎᖓᓃᑦᑐᑦ ᐊᒻᒪᓗ ᐅᓄᕐᑎᒋᓂᖏᑦ ᐅᑭᐅᕐᑕᕐᑐᒥ 

ᑭᖑᖕᐸᐃᑦ ᐱᑕᖃᕐᓂᖏᑦ ᖃᐅᔨᓴᕐᑕᐅᓯᒪᖏᓗᐊᓂᕐᖏᓐᓂᒃ ᐋᕿᒃᓱᕐᑕᐅᓯᒪᖏᓐᓂᖏᓐᓂᒃ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ 

ᐱᒋᐊᕐᕕᒃ (LRP). ᐊᒻᒪᓗᑦᑕᐅᖅ, ᑲᑎᒪᔨᐅᔪᑦ ᐃᓱᒫᓗᑎᖃᓚᐅᕐᒥᔪᑦ ᖃᓄᑎᒋ ᐅᔾᔨᕐᓱᕐᑎᒋᔭᐅᔭᕆᐊᖃᕐᒪᖔᑕ ᐋᕿᒃᓯᓇᓱᒃᓗᑎᒃ 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) ᐊᒻᒪᓗ ᑖᒃᑯᐊ ᖃᐅᔨᒋᐊᕐᕖᑦ ᑭᒃᓕᖏᑦ ᐊᑐᓕᕐᑎᑕᐅᓗᑎᒃ 

ᐊᑐᓚᐅᑲᖕᓂᐊᕐᓗᑎᒃ. 

 

ᐃᖃᓇᐃᔭᕐᑎᖏᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐅᖃᐅᓯᖃᓚᐅᕐᑐᑦ ᖃᓄᑎᒋ ᐱᑕᖃᕐᑎᒌᖕᒪᖔᑕ ᑎᑎᕋᕐᓯᒪᔪᓂ 

(ᑭᒃᓕᖃᕐᑐᒥᒃ ᑎᑎᕋᕐᓯᒪᔪᑦ ᖃᖓᒃᑰᖓᓂᖏᑦ) ᐊᒻᒪᓗ ᖃᓄᑎᒋ ᖃᐅᔨᒪᓇᖏᑎᒋᖕᒪᖔᑕ ᑐᖔᓂᓕᕈᑎᒃ ᑭᒃᓕᖓᑕ 

ᐅᓗᕆᐊᓇᕐᑐᒦᓕᕋᔭᕐᓂᖏᑦ ᑕᐃᒪᐃᓕᑐᐃᓐᓇᕆᐊᖃᕐᓂᖏᓐᓂᒃ ᐱᑕᖃᕐᓂᖏᑦ, ᐅᖃᕐᖢᑎᒃᓗ ᖃᐅᔨᓴᕐᑕᐅᑎᓪᓗᒍ ᒪᐃ 2020 

ᑲᓇᑕᒥ ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ ᐱᓇᓱᒃᕕᖓ ᐃᓚᐅᖃᑕᐅᔪᑦ ᐅᔾᔨᕐᓴᕐᓂᕐᓴᐅᖁᔨᓪᓗᑎᒃ ᐊᕿᑦᓱᕐᑕᐅᑎᓪᓗᒍ 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP). ᑭᒐᕐᑐᐃᔪᑦ ᒐᕙᒪᒃᑯᑦ ᑯᐱᒃ ᐊᒻᒪᓗ ᓄᓇᕗᒥ ᒐᕙᒪᒃᑯᓐᓂ 

ᐃᓱᒫᓗᑎᖃᓚᐅᕐᑐᑦ ᐱᑕᖃᖏᓗᐊᕐᓂᖓᓂᒃ ᐸᕐᓇᐅᑎᓂᒃ ᐅᕙᓘᓐᓃᑦ ᑮᓇᐅᔭᓂᒃ ᐊᑐᐃᓐᓇᐅᔪᖃᖏᓐᓂᖓᓂᒃ 

ᑎᑎᕋᕐᑕᐅᔾᔪᑕᐅᔪᓐᓇᕐᑐᓂᒃ (ᐱᓗᐊᕐᑐᒥᒃ, ᐊᕙᑎᓕᕆᓂᒃᑯᑦ ᐊᒻᒪᓗ ᐃᓂᒋᔭᖏᑦ ᑎᑎᕋᕐᑕᐅᓂᖏᓐᓄᑦ) ᐊᑭᓐᓇᖓᓂ 

                                                           
1 ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᑭᒃᓕᖓ ᖃᐅᔨᒪᔾᔪᑕᐅᔪᖅ ᑎᑎᕋᕐᓯᒪᔪᒥ 1 ᐱᖁᔭᐅᓯᒪᔪᖅ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

(DFO) ᑭᒃᓕᓯᓂᐊᕐᑎᖏᓐᓄᑦ. ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᑭᒃᓕᖓ ᐱᔭᕆᐊᖃᕐᑎᑦᑎᖕᒪᑕ ᑲᑎᒪᔩᑦ ᐊᑐᓕᖁᔨᓂᖏᓐᓂᑦ (ᓈᒻᒪᒃᑯᓂ) 

ᐱᒋᐊᕐᑎᑕᐅᓚᐅᖏᓐᓂᖓᓂ. 



4 

 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ) ᐃᓗᐊᕐᓯᒋᐊᕈᑕᐅᔪᓐᓇᕐᑐᓂᒃ 

ᖃᐅᔨᒪᓇᖏᑦᑐᓄᑦ ᐊᒻᒪᓗ ᐱᒋᐊᕈᑕᐅᔪᓐᓇᕐᓯᒐᔭᕐᒪᑕ ᐋᕿᒋᐊᕐᓯᒪᔪᓂᒃ ᖃᐅᔨᒪᔾᔪᑕᐅᓂᐊᕐᑐᓂᒃ ᑭᒃᓕᖓᓂᒃ ᕿᓚᒻᒥᐅᔪᒃᑯᑦ. 

 

ᖃᓄᐃᓕᖓᓂᖓ 

 

ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) ᐃᓱᒪᒋᔭᐅᖕᒪᑕ ᐊᑐᓕᕐᑎᑕᐅᓯᒪᓂᖏᓐᓂᒃ ᐊᒻᒪᓗ ᐊᑐᐃᓐᓇᕐᓂᐊᕐᓗᑎᒃ 

ᑭᓯᐊᓂ ᐋᕿᒋᐊᕐᑕᐅᓚᐅᕐᑎᓪᓗᒋᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑭᒃᓕᓯᓂᐊᕐᑎᖏᓐᓄᑦ. ᑕᐃᒪᐃᑎᓪᓗᒍ, 

ᐋᕿᒃᓯᓚᐅᖏᑦᑐᑦ ᐅᑐᓕᖁᔭᐅᔪᓂᒃᓘᓐᓃᑦ ᐱᓇᓱᓚᐅᖏᑦᑐᑦ ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐊᒻᒪᓗ 

ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐅᕙᓗᓐᓂᑦ ᐅᑭᐅᕐᑕᕐᑐᒥ ᑭᖑᖕᐸᐃᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ (NSAC) 

ᐅᒪᔪᐃᑦ ᒥᒃᓴᓄᑦ. 

 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) 

 

ᒪᓕᒃᓗᒍ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐊᑐᐊᒐᐃᑦ, ᑕᓐᓇ ᖁᑦᑎᒃᓂᕐᓴᐃᑦ 

ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐱᑕᖃᕐᓂᖏᑦ ᖃᓄᑎᒌᕐᓂᖏᑦ ᑭᒃᓕᖓ ᑐᖔᓂᒃᑯᓂ ᐲᔭᕐᑕᐅᔭᕆᐊᖃᕐᑐᑦ ᐱᕙᓪᓕᐊᓗᓂ 

ᒥᑭᒃᓕᒋᐊᕐᐸᓪᓕᐊᓗᒍ ᑎᑭᐅᑎᑦᑕᐃᓕᒪᓇᓱᒃᓗᓂ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP). ᓴᕿᑕᐅᓂᖓ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐊᐅᓚᑦᑎᔨᓄᑦ ᐋᕿᒃᒃᑕᐅᔪᓐᓇᕐᑐᖅ, ᐱᔭᐅᕙᓪᓕᐊᓂᖏᑦ ᒪᓕᒃᓗᒋᑦ ᑐᕌᒐᐅᔪᑦ 

ᐱᑕᖃᕐᓂᖏᑦ, ᐅᒪᔪᓂᖏᑦ ᐃᓱᒪᒋᔭᐅᓗᑎᒃ ᐊᒻᒪᓗ ᐃᓄᓯᓕᕆᓂᒃᑯᑦ ᐊᒻᒪᓗ ᑮᓇᐅᔭᓕᕆᓂᒃᑯᑦ ᑐᕌᒐᐃᑦ ᐃᖃᓗᒐᓱᖕᓂᕐᒧᑦ. 

ᐋᕿᒃᑕᐅᔪᖅ, ᑕᐃᒪᐃᑎᓪᓗᒍ, ᑐᓴᐅᒪᑎᑦᑎᓪᓗᑎᒃ ᖃᐅᔨᒪᔭᐅᑎᑦᑎᓪᓗᑎᒃ ᐃᖃᓗᓕᕆᔨᓂᒃ ᐊᓯᖏᓐᓂᒃᓗ ᐱᓇᓱᒃᑎᐅᔪᓂᒃ, 

ᐅᖃᐅᔾᔭᐅᒋᐊᕐᓯᒪᓪᓗᑎᒃ ᐊᒻᒪᓗ ᑐᓴᕐᕕᐅᓯᒪᓪᓗᑎᒃ ᑭᒃᓕᓯᓂᐊᕐᑏᑦ. ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ 

ᑲᑎᒪᔨᑦ ᑎᒥᐅᓪᓗᑎᒃ ᑐᓴᐅᒪᑎᑦᑎᔨᐅᓪᓗᑎᒃ ᐊᐅᓚᓂᖓᓂᒃ. ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐱᔭᕆᐊᖃᕐᑎᑦᑎᒧᑦ 

ᑲᑎᒪᔨᓂᒃ ᐋᕿᒃᓯᓗᑎᒃ ᐊᒻᒪᓗ ᐊᑐᓕᖁᔨᓗᑎᒃ (ᓈᒻᒪᒃᑯᓂ) ᓯᕗᓂᐊᓂ ᓴᕿᑕᐅᖏᓐᓂᖏᓐᓂ ᒥᓂᔅᑕᒧᑦ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ. 

 

ᐃᓚᒋᔭᖓ ᒪᐃ 2020 ᑲᓇᑕᒥ ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ ᐱᓇᓱᒃᕕᖓ ᕿᒥᕈᔨᐅᔪᑦ ᐊᐅᓚᓂᖓᓂ, ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑭᒃᓕᓯᓂᐊᕐᑎᖏᑦ ᑐᒃᓯᕋᓚᐅᕐᒥᔪᑦ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) 

ᐱᑕᖃᕐᓂᖏᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᓄᑖᖑᕆᐊᕐᑕᐅᓗᑎᒃ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ ᐱᑕᖃᕐᓂᖏᑦ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) 

ᑐᒃᓯᕋᐅᑕᐅᓚᐅᕐᒥᔪᖅ 80-ᐳᓴᓐ ᐅᒪᔫᓂᖏᑦ ᐅᖓᑖᓄᖏᑦᑐᖅ ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ ᐅᓄᕐᑎᒋᓂᖏᑦ (SSB) 

ᖃᖓᒃᑰᖓᓂᖏᑦ (ᑎᑎᕋᕐᓯᒪᔪᖅ 1). 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᐅᓯᖃᕐᓂᖏᑦ 

 

ᐱᔪᓐᓇᕐᑕᖏᑦ ᒪᓕᒃᓗᒋᑦ, ᐋᕿᒃᓱᐃᔩᑦ ᑲᑎᒪᔩᑦ ᐅᖃᐅᓯᖃᓚᐅᕐᑐᑦ ᐊᕋᒍᒥᑦ ᐊᕋᒍᒧᑦ ᐊᔾᔨᒌᖏᓕᕐᑕᕐᓂᖓᓂᒃ ᐱᑕᖃᕐᓂᖏᑦ 

ᖃᐅᔨᒪᔾᔪᑕᐅᓗᓂ (ᐃᖃᓗᒐᓱᒐᒃᓴᐅᔪᑦ ᐊᒻᒪᓗ ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ ᐅᓄᕐᑎᒋᓂᖏᑦ [SSB]) ᐹᓐᑕᓚᔅ ᐳᐊᕆᐋᓕᔅ 

ᐊᒻᒪᓗ ᐹᓐᑕᓚᔅ ᒫᓐᑕᒍᐃ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ), ᖃᐅᔨᒪᔭᐅᓪᓗᓂ ᐃᓱᒫᓗᖕᓇᕐᑐᕐᑕᖃᓚᐅᕐᓯᒪᖏᓐᓂᖓᓂᒃ ᓇᓕᐊᒃᓂᑐᐃᓐᓇᖅ ᑭᖑᖕᐸᐃᑦ. ᐃᖃᓗᐃᑦ 

ᑐᖁᕋᕐᐸᓪᓕᐊᓲᖑᓂᖏᑦ ᐅᖓᑖᓂᑦᑐᑦ ᐊᒻᒪᓗ ᖃᐅᔨᒪᓇᖏᓗᐊᕐᓂᖏᓐᓄᑦ ᖃᓄᐃᑉᐸᓪᓕᐊᑎᒋᓂᖏᑦ ᑐᑭᓯᕕᐅᒧᓐᓴᕐᑐᓂ 

ᑭᒃᓕᖃᕐᑐᒥᒃ ᖃᖓᒃᑰᖓᓂᖏᓐᓂᒃ, ᐃᓚᖏᑦ ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᓚᐅᕐᑐᑦ 

ᐋᕿᒋᐊᕐᑕᐅᔭᕆᐊᖃᕐᓂᖓᓂᒃ ᐊᔾᔨᒌᖏᓂᕆᔭᖏᑦ. 

 

ᐱᒋᐊᕐᑕᐅᔪᓐᓇᕐᑐᑦ ᐅᖃᐅᓯᐅᓪᓗᑎᒃ ᐋᕿᒃᓱᐃᔩᑦ ᑲᑎᒪᔨᖏᓐᓄᑦ ᐱᖃᓯᐅᑎᓪᓗᒍ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ 

(USR) 70-ᐳᓴᓐ ᐅᒪᔪᓂᖏᑦ ᐅᖓᑖᓄᖏᑦᑐᖅ ᑕᕙᖓᑦ ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ ᐅᓄᕐᑎᒋᓂᖏᑦ (SSB) ᖃᐅᔨᒪᔾᔪᑕᐅᔪᑦ 

ᖃᖓᒃᑰᖓᓂᖏᑦ. ᐃᓚᖏᑦ ᑲᑎᒪᔩᑦ ᑐᒃᓯᕋᓚᐅᕐᑐᑦ ᐊᕕᒃᑐᕐᓗᒍ (2 ᐅᕙᓘᓐᓃᑦ 3) ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ 

ᐅᓄᕐᑎᒋᓂᖏᑦ (SSB) ᐊᑐᕐᑕᐅᓗᓂ ᑐᑭᓯᐅᒪᔾᔪᑕᐅᓂᐊᕐᒪᑦ ᐱᑕᖃᕐᓂᖏᑦ ᖃᓄᐃᓕᖓᓂᖏᑦ ᐊᒃᑐᐊᔪᑦ ᐅᔾᔨᕐᓱᑦᑎᐊᕐᓂᕐᒧᑦ 

ᐱᒋᐊᒐᒃᓴᐅᔪᒥ ᖃᐅᔨᒪᕕᐅᓂᐊᕐᑐᑦ ᑭᒃᓕᖓ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑭᒃᓕᓯᓂᐊᕐᓂᕐᒧᑦ ᐅᖃᕐᓯᒪᔪᑦ 

ᑐᑭᓯᓇᑦᑎᐊᕐᑐᒃᑯᑦ ᐊᒻᒪᓗ ᖃᖓᑦᑎᐊᖑᓛᖑᔪᒃᑯᑦ ᐱᑕᖃᕐᓂᖏᑦ ᖃᓄᑎᒌᕐᓂᖏᑦ ᓇᓗᓇᐃᒃᑯᑕᐅᓪᓗᓂ ᐊᑕᐅᓯᐅᓪᓗᓂ 

ᑎᑎᕋᕐᓯᒪᔪᖅ ᐱᒋᐊᕐᕕᒃ, ᐊᑯᓐᓂᕐᓱᕐᑑᖏᓪᓗᓂ. ᑭᐅᔾᔪᑕᐅᓪᓗᓂ ᑕᐃᒪᐃᓕᖓᓂᖓ, ᐃᓚᖏᑦ ᑲᑎᒪᔨᐅᔪᑦ ᐅᖃᓕᓚᐅᕐᑐᑦ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᓴᕿᑕᐅᖁᔭᐅᖏᓐᖢᓂ ᐊᒻᒪᓗ ᐅᓇᖔᖅ ᐱᔭᐅᖔᕐᓗᓂ ᐅᑭᐅᕐᑕᕐᑐᒥ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᑐᕌᒐᖃᕐᓗᑎᒃ ᖃᐅᔨᒋᐊᕐᕕᖕᒥᒃ ᑭᒃᓕᖓᓂᒃ ᑕᕆᐅᕐᒥ ᐸᕿᔨᐅᔪᓄᑦ 

ᑲᑎᒪᔨᖏᑦ (MSC) ᖃᓄᐃᓕᖓᓂᖏᑦ ᒪᓕᒃᓗᒋᑦ. ᑕᒃᑯᐊ ᐱᒋᐊᕐᑕᐅᔪᑦ ᒥᑭᒃᓕᒋᐊᕈᑕᐅᒐᔭᕐᒪᑕ, ᐅᕙᓘᓐᓃᑦ 

ᐱᑕᖃᕈᓐᓃᕈᑕᐅᓗᑎᒃ, ᐃᑕᖃᕐᓂᖏᑦ ᐅᔾᔨᕐᓱᕐᕆᐊᖃᕐᓂᒦᓕᕐᓗᑎᒃ. ᐃᖃᓗᒐᓱᒃᑎᐅᔪᑦ ᐅᖃᓚᐅᕐᑐᑦ 

ᐅᓗᕆᐊᓇᕐᑐᒦᓕᕐᑎᑕᐅᔪᓐᓇᕐᒪᑕ ᓂᐅᕕᐊᒃᓴᐅᖃᑦᑕᕐᓂᖏᓐᓄᑦ ᐱᑕᖃᕐᓂᖏᑦ ᐅᔾᔨᕐᓱᕆᐊᖃᕐᓂᒦᓕᕐᐸᑕ. 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᓱᒪᓗᑎᒃ, ᐱᑕᖃᕐᑎᒋᓂᖏᑦ ᖃᓄᐃᓕᖓᓂᖏᑦ ᐃᓗᐊᓃᒻᒪᑦ ᑭᒃᓕᓯᓂᐊᕐᑎᑦ 

ᐱᓕᕆᐊᒃᓴᖏᓐᓂ ᐊᒻᒪᓗ ᐊᕋᒍ ᐊᑕᐅᓯᕐᒥ ᖃᓄᑎᒌᕐᓂᖏᑦ ᐅᓄᕐᑎᒋᓂᖏᑦ ᓇᓗᓇᐃᕐᑕᐅᒃᐸᑕ ᑐᑭᓯᔾᔪᑕᐅᔪᓐᓇᕐᒪᑕ 

ᖃᓄᐃᓕᖓᓂᖏᓐᓂᒃ ᖃᖓᐅᑎᓪᓗᒍ. ᐊᒻᒪᓗᑦᑕᐅᖅ, ᐅᖃᐅᓯᐅᒋᓪᓗᓂ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) 

ᐃᓚᒋᔭᐅᖕᒪᑕ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐊᑐᐊᒐᐃᑦ, 

ᐱᒋᐊᕐᕕᐅᔪᓐᓇᕐᑐᒥᒃ ᓈᒻᒪᒃᑐᒥᒃ ᐅᖓᑖᓃᓪᓗᓂ ᑭᒃᓕᖃᕐᑎᑕᐅᓂᕐᒧᑦ ᖃᐅᔨᒋᐊᕐᕕᐅᔪᖅ ᐱᒋᐊᕐᕕᒃ (LRP) “ᐱᕕᖃᕐᑎᑦᑎᓇᓱᒃᓗᑎᒃ 

ᐊᐅᓚᑦᑎᔨᐅᔪᓂᒃ ᐊᐅᓚᓂᖏᓐᓂᒃ ᐃᓕᓴᕐᓯᔪᓐᓇᕐᓯᓗᑎᒃ ᐅᓄᕈᓐᓃᕐᐸᓪᓕᐊᓂᖏᓐᓂᒃ ᐱᑕᖃᕐᓂᖏᑦ ᐊᒻᒪᓗ ᐱᕕᖃᕐᓂᕐᓴᐅᓗᑎᒃ 

ᐊᐅᓚᑦᑎᓂᕐᒧᑦ ᐊᐅᓚᔾᔭᒋᐊᕐᑎᑦᑎᓗᑎᒃ ᐱᒋᐊᕐᑎᑦᑎᓗᑎᒃ.” ᒪᓕᒃᓗᒋᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ ᐊᑐᐊᒐᐃᑦ, ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐱᓪᓚᕆᐅᕗᖅ 

ᑐᑭᓯᓇᕐᓯᓇᓱᒃᓗᒋᑦ ᑭᒃᓕᒋᔭᖏᑦ ᖃᓄᐃᖏᑦᑎᐊᕐᑐᑦ ᐊᒻᒪᓗ ᐅᔾᔨᕐᓱᕐᕆᐊᓖᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᔪᓯᔪᑦ ᐅᓂᑳᓕᐊᖏᓐᓂᒃ 

ᑕᕙᓂ ᐊᑐᕐᖢᒍ ᐊᕋᒍᑕᒫᑦ ᐱᑕᖃᐃᓐᓇᕐᑎᑦᑎᓂᕐᒧᑦ ᖃᐅᔨᓴᕐᓂᖅ ᐃᖃᓗᓕᕆᓂᕐᒥᒃ. 

 

ᐊᑐᐊᒐᐅᔪᕐ ᓱᓕ ᓯᕗᒍᔾᔭᐅᔪᒪᓪᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᒋᐊᕐᑎᑦᑎᓗᑎᒃ ᐱᔭᕇᕐᑕᐅᓗᓂ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒥ 

ᐊᑐᕐᑕᐅᓂᐊᕐᑐᒥᒃ ᑲᓇᑕᒥ ᐃᖃᓗᓕᕆᓂᕐᒧᑦ ᐱᖃᓯᐅᑎᓗᒍ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR). ᐱᒋᐊᕐᑎᑕᐅᓂᖓ 

ᑐᕌᒐᖃᕐᓗᑎᒃ ᖃᐅᔨᒋᐊᕐᕕᖕᒥᒃ ᑭᒃᓕᖓᓂᒃ ᐱᑕᖃᖏᑎᓪᓗᒍ (ᐅᕙᓘᓐᓂᑦ ᒪᕉᖕᓂᒃ ᐱᔾᔪᑎᓖᖕᓂᒃ) ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) ᕿᒪᕈᑎᓂᐅᒐᔭᕐᒪᑦ ᓯᕗᒍᑎᔭᕆᐊᓕᖕᒧᑦ. ᑖᓐᓇ ᐊᑐᓗᐊᕐᓂᐅᒐᔭᕐᑐᖅ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) ᐊᑐᕐᑕᐅᖃᑦᑕᕐᓯᒪᔪᖅ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐊᕋᒍᒐᓴᐅᓕᕐᑐᓄᑦ. 

 

ᖃᓄᐃᓕᖓᓂᖓ 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐃᑲᔪᕐᑐᐃᓯᒪᔪᑦ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ 

(USR) ᓴᕿᑕᐅᖁᓪᓗᒍ 70-ᐳᓴᓐ ᐅᒪᔪ ᐱᑕᖃᕐᑎᒋᓂᖏᑦ ᐅᖓᑖᓄᖏᑦᑐᖅ ᐃᕐᓂᐅᕐᐸᓪᓕᐊᔪᑦ ᐱᑕᖃᕐᓂᖏᑦ ᐅᓄᕐᑎᒋᓂᖏᑦ 

(SSB) ᖃᖓᒃᑰᖓᓂᖏᓐᓄᑦ, ᐱᑕᖃᕐᓂᖏᓐᓄᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). ᑲᔪᓯᕙᓕᐊᖏᓐᓇᕐᑐᖅ ᐊᕿᒃᓱᐃᓪᓗᑎᒃ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ 

ᐃᓱᒪᒋᔭᐅᓗᓂ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ ᑕᕙᓃᑎᓪᓗᒍ. ᑲᑎᒪᔩᑦ ᑕᑯᕙᓪᓕᐊᖏᓐᓇᕐᑐᑦ ᓴᕿᑕᐅᕙᓪᓕᐊᓂᖓᓂᒃ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ ᐱᕙᓪᓕᐊᑎᑕᐅᑎᓪᓗᒍ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᑲᑎᓪᓗᒋᑦ 

ᐃᖃᓗᒐᓱᒃᕕᐅᒧᓐᓴᕐᑐᑦ ᐊᒻᒪᓗ ᐱᑕᖃᕐᓂᖏᑦ ᐱᑕᖃᐃᓐᓇᕐᑎᑕᐅᓇᓱᖕᓂᖏᓐᓄᑦ. 

 

ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ (HDR) 

 

ᒪᓕᒃᓗᒍ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐅᔾᔨᕐᓱᑦᑎᐊᕐᓂᕐᒥᒃ ᐱᒋᐊᕐᓂᖅ ᐊᑐᐊᒐᖓ, 

ᐊᖏᕐᑕᐅᓯᒪᕙᒋᕐᑐᖅ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ (HDR) ᐊᒻᒪᓗ ᐊᐅᒪᓂᖓᓄᑦ ᐊᑐᕐᑕᐅᔪᑦ ᐊᑐᓂ 

ᐃᖃᓗᒐᓱᒃᕕᐅᒧᓂ ᐃᓗᐊᓂ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᕐᓂᖅ ᐋᕿᒃᓯᒪᔪᒥ ᐱᓪᓚᕆᐅᕗᑦ ᐃᓗᓕᖏᓐᓂ ᐃᖃᓗᒐᓱᒃᓂᕐᒧᑦ ᑐᕋᒐᐅᔪᓄᑦ. 

ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᖃᓄᑎᒋ ᐱᖃᑦᑕᕐᑎᒋᓂᐊᕐᒪᖓᑕ ᐊᒻᒪᓗ ᐊᓯᖏᓐᓂᒃ ᐊᐅᓚᓂᐅᔪᓂᒃ 

ᒪᓕᒃᑕᐅᓂᐊᕐᑐᓂᒃ ᐊᑐᓂ ᐃᖃᓗᒐᓱᒃᕕᐅᔪᓂ. ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᐊᑐᓕᕐᑎᑕᐅᓯᒪᖏᑦᑐᖅ 

ᐱᑕᖃᕐᓂᖏᓐᓂ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ). ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᓴᕿᑕᐅᓚᐅᕐᑐᑦ 

https://www.dfo-mpo.gc.ca/reports-rapports/regs/sff-cpd/survey-sondage/index-en.html

ᐃᓗᐊᓂ ᑲᑎᑕᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ (ᐅᐃᒍᖓᓂ 1) ᐱᑕᖃᕐᓂᖏᑦ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᐊᒻᒪᓗ ᐊᑐᐃᓐᓇᕐᓗᓂ ᑭᓯᐊᓂ ᐋᕿᒋᐊᕐᑕᐅᒍᑎᒃ. 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᐅᓯᖃᕐᓂᖏᑦ 

 

ᐅᖃᐅᓯᐅᖃᑦᑕᓕᕐᑎᓪᓗᒍ ᐱᒋᐊᕐᓂᖓᓂ ᐅᓪᓗᒥᒧᑦ, ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ 

ᕿᒥᕈᓚᐅᕐᑐᑦ ᖃᓄᖅ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᐊᑐᕐᑕᐅᔪᓐᓇᕐᒪᖔᑕ ᐊᔾᔨᒋᖏᑎᓪᓗᒋᑦ ᐅᒪᔫᓂᖏᑦ 

ᐱᑕᖃᕐᑎᒋᓂᖏᑦ ᑕᒪᕐᒥᒃ ᐹᓐᑕᓚᔅ ᐳᐊᕆᐋᓕᔅ ᐊᒻᒪᓗ ᐹᓐᑕᓚᔅ ᒫᓐᑕᒍᐃ ᑕᕙᓂ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) 

ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). ᐃᖃᓗᒐᓱᒃᑎᐅᔪᑦ ᐅᖃᓚᐅᕐᑐᑦ ᑐᕌᒐᐅᔪᑦᐱᔭᐅᖃᑦᑕᕐᓂᖏᑦ 

ᐱᑕᖃᐃᓐᓇᕐᑎᑕᐅᓇᓱᒃᓂᕐᒧᑦ ᕿᓚᒻᒥᐅᔪᒃᑯᑦ ᓯᕗᓂᐊᓂ ᕿᒥᕈᔭᐅᖏᓐᓂᖏᓐᓂ ᐅᔾᔨᓱᕆᐊᖃᕐᓂᕐᒧᑦ ᐱᒋᐊᕐᑕᐅᔪᖅ ᖃᐅᔨᒋᐊᕐᕕᖓ 

ᑭᒃᓕᖓ, ᐊᒻᒪᓗ ᐱᔭᕆᐊᖃᕐᓂᖓ ᖃᐅᔨᒪᓇᕐᑐᒃᑯᑦ ᐊᕋᒍᑕᒫᑦ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ (TAC) ᖃᓄᑎᒌᕐᓂᖏᑦ. 

ᑐᒃᓯᕋᐅᑎᑦ ᐊᑕᐅᓯᐅᖏᑦᑐᖅ ᑐᓂᔭᐅᓚᐅᕐᑐᑦ ᐃᖃᓗᒐᓱᒃᑎᑦ ᑭᒐᕐᑐᐃᔨᖏᓐᓄᑦ ᐋᕿᒃᓱᐃᔨᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᓂᐊᕐᑐᓂᒃ. 

 

ᐃᓚᖓᑦ ᑐᒃᓯᕋᐅᑕᐅᔪᖅ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᐱᒋᐊᕐᑕᐅᓗᓂ ᑕᑯᔭᐅᓗᓂ ᓴᕿᑕᐅᔪᓐᓇᕐᒪᖔᑦ 

ᐱᒋᐊᕐᕕᒋᔪᓐᓇᕐᑕᖓ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ (TAC) ᑕᐃᒪᓐᓇᑦᑕᐃᓇᐅᓕᕐᓗᓂᓗ, ᖃᐅᔨᒪᔾᔪᑎᖃᕐᓗᑎᒃ 

ᐊᔾᔨᐅᖏᑦᑐᕐᑕᖃᓕᕌᖓᑦ ᐅᒪᔪᓂᒃ ᖃᓄᐃᓕᕐᓂᖏᓐᓂᒃ ᑕᑯᔭᐅᔪᓂᒃ ᖃᖓᐅᓕᕌᖓᑦ. ᑐᒃᓯᕋᐅᑎ ᖃᐅᔨᒪᔾᔪᑕᐅᔪᖅ ᐃᓱᒪᒋᔭᐅᓗᓂ 

ᐊᕋᒍᓄᑦ ᐱᖓᓱᓄᑦ ᐊᑯᓐᓂᕐᓱᕐᑐᒥᒃ ᐃᕐᓂᐅᕐᐸᓪᓕᐊᓂᖏᑦ ᑭᖑᖕᐸᐃᑦ ᐅᒪᔪᑦ ᐱᔾᔪᑎᒋᓪᓗᒍ ᐅᔾᔨᕐᓱᕐᓂᕐᒥᒃ ᑭᒃᓕᖓ, ᑐᖔᓂᓕᕈᓂ, 

ᒥᑭᒃᓕᒋᐊᕐᑎᑕᐅᒐᔭᕐᒪᑕ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ (TAC). 

 

ᑭᖑᓪᓕᕐᒥᒃ ᑐᒃᓯᕋᐅᑎ ᓴᕿᑕᐅᓚᐅᕐᑐᖅ ᓂᕈᐊᕈᓐᓇᕐᖢᑎᒃ ᐃᓱᒪᒋᔭᐅᓗᓂ ᐅᒪᔪᑦ ᐱᑕᖃᕐᑎᒋᓂᖏᑦ ᐊᑐᓂ ᑭᖑᑉᐸᐃᑦ ᑲᑎᓪᓗᒋᑦ 

ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) ᐊᑐᕐᑕᐅᓗᓂ ᒥᑭᒃᓕᒋᐊᕐᑎᑕᐅᔪᓐᓇᕐᓗᑎᒃ ᐊᕋᒍᒥᑦ ᐊᕋᒍᒧᑦ ᐊᔾᔨᒋᖏᑦᑐᒥᒃ ᒥᑭᒃᓕᒋᐊᕐᐸᓪᓕᐊᓂᖏᓐᓄᑦ. ᐃᖃᓗᒐᓱᖕᓂᖏᑦ 

ᖃᓄᑎᒋᕐᓂᖓ (ᐅᑐᑎᒋᓪᓗᒍ 20-ᐳᓴᓐ ᐃᖃᓗᒃᑕᐅᔪᑦ ᖃᓄᑎᒋᕐᓂᖓ ᖃᓄᐃᖏᑦᑎᐊᕐᑐᓄᑦ ᐃᓂᖓ) ᐊᑐᕐᑕᐅᔪᓐᓴᕐᑐᖅ ᐊᕋᒍᓄᑦ 

ᐱᖓᓱᓄᑦ ᐊᑯᓐᓂᕐᓱᕐᑐᒃᑯᑦ ᑲᑎᓪᓗᒋᑦ ᐃᖃᓗᒐᓱᒃᑕᐅᔪᓐᓇᕐᑐᑦ ᐅᒪᔪᐃᑦ ᐱᑕᖃᕐᑎᒋᓂᖏᑦ ᐃᓱᒪᒋᔭᐅᔪᑦ ᐊᑑᑎᖃᕐᓗᑎᒃ ᑲᑎᓪᓗᒋᑦ 

ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ (TAC) ᐊᑐᓂ ᑭᖑᖕᐸᐃᑦ ᑲᑎᖓᓗᑎᒃ ᐱᕕᐅᔪᓂ. ᐃᓱᒪᒋᔭᐅᓕᓚᐅᕐᑐᖅ ᑲᑎᓪᓗᒋᑦ 

ᐱᔭᐅᔪᓐᓇᕐᓂᖏᑦ ᐃᖃᓗᒃᑕᐅᔪᑦ (TAC) ᖃᓄᑎᒌᕐᓂᖏᑦ ᐊᕕᒃᑐᕐᑕᐅᓗᓂ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) 

ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ). 

 

ᐋᕿᒃᓱᐃᔩᑦ ᑲᑎᒪᔩᑦ ᑲᔪᓯᓗᑎᒃ ᐃᓱᒪᒋᔭᐅᓗᓂ ᐃᖃᓗᒐᓱᒃᑎᐅᔪᑦ ᑐᒃᓯᕋᕐᓗᑎᒃ ᖃᓄᑎᒌᕐᓂᖓ ᐋᕿᒋᐊᕈᑕᐅᔪᓐᓇᕐᓗᓂ ᐅᕙᓘᓐᓃᑦ 

ᓄᑕᒥᒃ ᐱᒋᐊᕐᑕᐅᓗᓂ ᐃᓱᒪᒋᔭᐅᓂᐊᕐᑐᒥᒃ ᓯᕗᓂᒃᓴᒥ ᐅᖃᐅᓯᐅᓛᕐᑐᓂᒃ. 

 

ᖃᓄᐃᓕᖓᓂᖓ 

 

ᐱᕙᓪᓕᐊᑎᑕᐅᓂᖓ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐱᑕᖃᕐᓂᖏᑦ 

ᐊᒻᒪᓗ ᐋᕿᒋᐊᕐᑕᐅᔪᓐᓇᕐᓗᑎᒃ ᐱᑕᖃᕐᐸᒌᕐᑐᑦ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᑲᔪᓰᓐᓇᕐᓗᓂ. ᐅᓄᕐᓯᖕᒪᑕ ᑐᓂᔭᐅᓯᒪᔪᑦ ᑐᒃᓯᕋᐅᑎᑦ ᐃᖃᓗᒐᓱᒃᑎᐅᔪᓂᑦ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ 

ᑲᓇᑕᒥ ᓂᕆᐅᒋᔭᐅᔪᑦ ᑭᐅᔾᔪᑎᒃᓴᖏᓐᓂᒃ ᓴᕿᑦᑎᓂᐊᕐᓗᑎᒃ ᐊᒻᒪᓗ/ᐅᕙᓘᓐᓃᑦ ᓂᕈᐊᒐᒃᓴᐅᔪᓂᒃ ᐃᓱᒪᒋᔭᐅᓂᐊᕐᑐᓂᒃ ᐋᕿᒃᓱᐃᔩᑦ 

ᑲᑎᒪᔨᖏᓐᓄᑦ ᓯᕗᓂᒃᓴᒥ ᑲᑎᒪᓂᐊᕐᓂᖏᓐᓂ. 

 

https://www.dfo-mpo.gc.ca/fisheries-peches/ifmp-gmp/shrimp-crevette/shrimp-crevette-2018-002-eng.html

ᐊᓯᖏᑦ ᐅᖃᐅᓯᐅᔪᑦ ᐱᔾᔪᑕᐅᔪᑦ: ᕿᒥᕈᔭᐅᓂᖓᑕ ᐱᕕᖃᕐᓂᖏᑦ 

 

ᖃᖓᒃᑰᖓᓂᖓ ᐃᓱᒪᒋᓪᓗᒍ ᐊᒻᒪᓗ ᖃᐅᔨᒪᓇᖏᓐᓂᖓ ᑭᖑᖕᐸᐃᑦ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (EAZ) ᐊᒻᒪᓗ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ), ᐅᓄᕐᑐᑦ ᑲᑎᒪᔨᐅᔪᑦ ᐅᖃᕐᓯᒪᔪᑦ ᓂᕈᐊᕐᑕᐅᓯᒪᓂᕐᓴᐅᓂᖓᓂᒃ 

ᐅᔾᔨᕐᓱᕐᑎᐊᕐᓯᒪᓂᒃᑯᑦ ᐱᒋᐊᕐᑕᐅᓗᓂ ᕿᒥᕈᔭᐅᓗᓂ ᖃᖓᑦᑎᐊᒃᑯᑦ (ᓲᕐᓗ, 25 ᐊᕋᒍ ᐃᓗᐊᓂ). ᑲᑎᒪᔨᐅᔪᑦ ᐅᖃᕐᓯᒪᔪᑦ 

ᐱᕙᓪᓕᐊᑕᐅᓂᖓᓂᒃ ᑕᐃᒪᐃᒃᑯᑎᒃ ᐃᑲᔪᕐᑕᐅᓗᓂ ᖃᐅᔨᓴᕐᓂᒃᑯᑦ ᑐᑭᓯᔭᐅᔪᓂᑦ, ᐱᕙᓪᓕᐊᓗᓂᓗ ᑭᒃᓕᓯᓂᐊᕐᓂᒃᑯᑦ ᖃᐅᔨᓴᕐᓂᖅ 

ᑐᑭᓯᔾᔪᑕᐅᒃᑲᓐᓂᕈᓐᓇᕐᑐᓂᒃ ᐊᕙᑎᖓᓂᒃ ᐊᒻᒪᓗ ᐃᓂᒋᔭᖓᓂᑦ ᐃᒃᐱᖕᓴᐅᑎᒧᑦ ᑖᒃᑯᓄᖓ ᑭᖑᖕᐸᖕᓄᑦ. 

 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᐅᓯᖃᕐᓂᖏᑦ 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᓱᒫᓗᑎᖃᓚᐅᕐᑐᑦ ᐅᓪᓗᖃᕐᑎᑕᐅᒍᓂ ᐃᓱᓕᕕᒃᓴᖓ ᐅᔾᔨᕐᓱᑦᑎᐊᕐᓂᕐᒧᑦ 

ᐱᒋᐊᕐᑕᐅᔪᖅ ᐋᕿᒃᓯᒪᓂᖓ ᐃᑲᔪᕐᑐᕐᑕᐅᒐᔭᖏᓐᓂᖓᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐋᕿᒃᓱᐃᔨᐅᔪᓄᑦ ᐊᒻᒪᓗ ᐊᖏᕐᖢᑎᒃ 

ᐊᒃᑑᑎᒐᔭᕐᓂᖓᓂᒃ ᑕᕆᐅᕐᒥ ᐸᕿᔨᐅᔪᓄᑦ ᑲᑎᒪᔨᖏᑦ (MSC) ᐊᖏᕐᓯᔭᕆᐊᖃᕐᓂᖏᑦ ᑭᖑᖕᐸᖕᓄᑦ ᐊᕿᒃᓯᒪᖏᒃᑯᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᕐᑕᐅᔪᖅ ᐋᕿᒃᓯᒪᓂᖓ (ᐱᖃᓯᐅᑎᓗᒋᑦ ᖃᐅᔨᒋᐊᕐᑰᑦ ᑭᒃᓕᖏᑦ) ᐃᓂᓪᓚᒃᓯᒪᖏᑎᓪᓗᒍ. ᐃᓱᒪᒋᔭᐅᓪᓗᓂ 

ᕿᒥᕈᔭᐅᔭᕆᐊᖃᕐᒪᖓᑦ ᖃᖓᖕᖑᕐᐸᑦ ᐅᖃᐅᓯᐅᓪᓗᓂ. 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑭᒃᓕᓯᓂᐊᕐᑎᑦ ᐅᖃᕐᑐᑦ ᖃᐅᔨᒪᔭᐅᓂᖏᑦ ᑭᖑᖕᐸᐃᑦ 

ᐅᓄᕐᓯᒋᐊᕈᑕᐅᒐᔭᖏᓐᓂᖓᓂᒃ ᐊᓯᓪᓕᕈᑕᐅᓕᕋᔭᖏᓐᓂᖓᓂᒃ ᐱᕙᓪᓕᐊᑎᑕᐅᓂᖓᓄᑦ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᕐᑕᐅᔪᖅ 

ᐋᕿᒃᓯᒪᓂᖓ ᒫᓐᓇ ᐱᓕᕆᐊᖑᔪᒧᑦ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑐᒃᓯᕋᕐᑐᑦ ᐋᕿᒃᓱᐃᔨᑦ ᑲᑎᒪᔨᖏᑦ 

ᐊᑐᓕᖁᔨᓗᑎᒃ ᕿᒥᕈᔭᐅᖁᓗᒍ ᖃᐅᔨᒋᐊᕐᕕᒃ ᑭᒃᓕᖓ (ᐊᒻᒪᓗ ᐃᓗᓕᒃᑲᓐᓂᖃᕈᓂ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᕐᑕᐅᔪᖅ ᐋᕿᒃᓯᒪᓂᖓ) 

ᐊᕋᒍᓄᑦ 4 ᐅᕙᓘᓐᓃᑦ 5 (ᓲᕐᓗ 2025 ᐅᕙᓘᓐᓃᑦ 2026), ᐱᔪᑎᒋᓗᒍ ᓴᕿᑕᐅᓂᖏᑦ ᑲᑎᒪᔨᕋᓛᑦ ᐱᒋᐊᕐᑎᑦᑎᓗᑎᒃ ᕿᒥᕈᓂᕐᒥᒃ 

ᐊᒻᒪᓗ ᐃᓱᒪᒋᔭᐅᓂᐊᕐᑐᓂᒃ ᐊᑑᑎᖃᕐᑎᒋᓂᖓᓂᒃ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᕐᑕᐅᔪᖅ ᐋᕿᒃᓯᒪᓂᖓ ᑕᐃᑲᓂ. ᐃᓱᒪᒋᔭᐅᓂᖓ 

ᒪᓕᒃᓗᒍ ᑎᑎᕋᕐᓯᒪᔪᑦ ᐱᑕᖃᕈᑎᒃ ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ (WAZ) ᐊᒻᒪᓗ ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ), ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᐅᖃᕐᓯᒪᒃᒪᑕ ᐱᑕᖃᕆᐊᖃᕐᓂᖓᓂᒃ 

ᑭᒃᓕᓯᓂᐊᕐᓂᒃᑯᑦ ᐱᐅᓯᒋᐊᕈᑎᒋᓗᒍ ᐊᕙᑎᖓᓂᑦᑐᓂᒃ ᖃᐅᔨᒪᔭᐅᓂᖓᓄᑦ. 

 

ᐱᖃᑖ ᐱᓕᕆᒋᐊᕐᓂᐅᑉ 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ ᑲᑎᒪᔨᑦ ᑲᑎᒪᒋᐊᒃᑲᓐᓂᕐᓂᐊᕐᑐᑦ ᐅᖃᐅᓯᖃᕐᓗᑎᒃ ᐃᖃᓗᒃᑕᐅᔪᑦ 

ᐋᕿᒃᑕᐅᔪᓄᑦ ᐊᑐᐊᒐᐃᑦ ᕿᑎᐊᓂ ᓄᖑᕐᐸᓯᐊᓂ ᒪᔨ. ᑲᑎᒪᓂᖏᓐᓂ ᖃᓄᐃᓕᓂᖏᑦ ᒪᓕᒃᓗᒋᑦ, ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᐱᕆᓂᐊᕐᑐᑦ ᐊᑐᓕᖁᔭᐅᔪᓂᒃ ᐋᕿᒃᓯᖁᔨᓗᑎᒃᓗ ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ 

ᑲᑎᒪᔩᑦ ᐊᒻᒪᓗ ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᕗᖓ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᐊᒻᒪᓗ 

ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ ᐊᑐᐊᒐᐃᑦ ᐃᕕᖃᓕᕈᑎᒃ ᑭᖑᓪᓕᕐᒥᒃ. 

ᐃᓚᒍᑕᖓ 1 

 

 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐃᓚᒋᔭᐅᔪᑦ 

ᑎᐅᕆᒃ ᒪᕼᐅᓂ (ᐅᒪᔪᓂᒃ ᐊᐅᓚᓂᖓᖏᓐᓂᒃ ᐊᐅᓚᑦᑎᔨ, ᐊᑐᕚ) (ᐃᒃᓯᕙᐅᑕᖅ) 

ᑯᐊᑦᓂ ᑎᐊᐅᔅᑦ (ᐅᒪᔪᓂᒃ ᐊᐅᓚᓂᖓᖏᓐᓂᒃ ᐊᐅᓚᑦᑎᔨ, ᐊᑐᕚ) 

ᓖ ᐃᑦᒍ (ᐅᒪᔪᓂᒃ ᐊᐅᓚᓂᖓᖏᓐᓂᒃ ᐊᐅᓚᑦᑎᔨ, ᐊᑐᕚ) 

ᑯᕆᔅᑎ ᕗᕇᓴᓐ (ᐅᒪᔪᓂᒃ ᐊᐅᓚᑦᑎᔨ, ᐅᑭᐅᕐᑕᕐᑐᒥ) 

ᔨᕝ ᐋᑕᒻ (ᐅᒪᔪᓂᒃ ᐊᐅᓚᑦᑎᔨ, ᐅᑭᐅᕐᑕᕐᑐᒥ) 

ᓯᐅᕆ ᕗᕇᓴᓐ (ᐅᒪᔪᓂᒃ ᐊᐅᓚᑦᑎᔨ, ᐅᑭᐅᕐᑕᕐᑐᒥ) 

ᕕᓕᒃᔅ ᑎᐊᓐ (ᐅᒪᔪᓂᒃ ᐊᐅᓚᑦᑎᔨ, ᑯᐱᒃ) 

ᔨᕈᒻ ᐳᓕᐅ (ᐅᒪᔪᓂᒃ ᐊᐅᓚᑦᑎᔨ, ᑯᐱᒃ) 

ᒫᑎᓐ ᕼᐃᓄᓕ (ᐅᒪᔪᓂᒃ ᐊᐅᓚᑦᑎᔨ, ᓂᐅᕙᐅᓐᓛᓐᑦ ᐊᒻᒪᓗ ᓛᐸᑐᐊ) 

ᕘᓪᓰᑦ ᕚᑯᔅ (ᑭᒃᓕᓯᓂᐊᕐᓂᖅ, ᐋᑎᐅᓕᐅ ᐊᒻᒪᓗ ᐳᓕᐅᓕ) 

ᑯᓕᔅᑕ ᐸᐃᑯ (ᑭᒃᓕᓯᓂᐊᕐᓂᖅ, ᓂᐅᕙᐅᓐᓛᓐᑦ ᐊᒻᒪᓗ ᓛᐸᑐᐊ) 

ᑳᑐᕆᓐ ᓯᑲᐃᓐ (ᑭᒃᓕᓯᓂᐊᕐᓂᖅ, ᓂᐅᕙᐅᓐᓛᓐᑦ ᐊᒻᒪᓗ ᓛᐸᑐᐊ)  

ᐳᕆᑕᓂ ᐴᓵᒻ (ᑭᒃᓕᓯᓂᐊᕐᓂᖅ, ᐊᑐᕚ) 

 

ᑕᕙᖔᖏᑦᑐᑦ−ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) 

ᕗᓚᒃ ᔩᓐ−ᒐᒃᓄ (ᓄᓇᕕᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ) 

ᐋᒻᐳ ᒐᐃᔪᔅ (ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ) 

ᐊᐃᕆᓐ ᑕᐃᐅᓪ (ᑐᕐᖓᑦ ᑲᑐᔾᔨᖃᑎᒌᑦ ᐃᖃᓗᓕᕆᔨᒃᑯᑦ ᑲᑎᒪᔨᖏᑦ) 

ᔪᔭ ᒪᑎᓐ (ᓄᓇᕗᒻᒥ ᒐᕙᒪᒃᑯᓐᓂ) 

ᐅᒪ ᓴᕐ (ᒐᕙᒪᒃᑯᑦ ᑯᐱᒃ) 

ᑖᑦ ᐳᕈᒻᐲᔪᑦ (ᓄᓇᑦᓯᐊᕗᑦ ᒐᕙᒪᖓ) 

ᐋᓕᔅᑎᐅ ᐅᕋᐃᓕ (ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ) 

ᐳᕈᔅ ᓵᑉᒪᓐ (ᑲᓇᑕᒥ ᑲᑐᔾᔨᖃᑎᒌᑦ ᑭᖑᑉᐸᓂ ᐱᕈᖅᓴᐃᔩᑦ) 

ᑑᓂ ᕋᐃᑦ (ᒪᑭᕕᒃ ᑯᐊᐳᕇᓴᓐ) 

ᐳᓚᐃᐊᓐ ᐳᒃ (ᓄᓇᕗᒻᒥ ᐃᖃᓗᓕᕆᓂᕐᒧᑦ ᖃᑐᔾᔨᖃᑎᒌᑦ) 

ᐃᓚᒍᑕᖓ 2 

 

ᑲᑎᒪᓂᖓ ᑕᐃᔭᐅᓂᖓ ᐊᑐᖅᑕᐅᔪᒪᔪᑦ ᑲᑎᒪᔨᕋᓛᖑᔪᑦ 

ᐃᓚᐅᖃᑕᐅᓂᐊᕐᑐᑦ 

ᐅᓪᓗᖓ ᐊᒻᒪᓗ ᐃᑲᕋᖓ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) 4: 

ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᐊᒻᒪᓗ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (WAZ) ᐱᑕᖃᕐᓂᖏᑦ 

ᐅᖃᐅᓯᐅᓗᑎᒃ ᖃᐅᔨᒋᐊᕕᑦ ᑭᒃᓕᖏᑦ 

ᐊᒻᒪᓗ ᐃᖃᓗᒃᑕᐅᔪᑦ ᐋᕿᒃᑕᐅᔪᓄᑦ 

ᐊᑐᐊᒐᐃᑦ 

(ᐹᐳᐊᕆᐋᓕᔅ + ᒫᓐᑕᒍᐃ) 

 

ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᕿᑎᖂᑦ, ᕕᕗᐊᕆ 18 

 

1 ᐅᓐᓄᓴᒃᑯᑦ – 3 ᐅᓐᓄᓴᒃᑯᑦ 

ᑲᓇᖕᓇᐅᑦ ᐃᑲᕋᖓ (ᐃᑲᕌᒃ ᒪᕈᒃ) 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) 3: 

ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᐊᒻᒪᓗ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (WAZ) ᐱᑕᖃᕐᓂᖏᑦ 

ᐅᖃᐅᓯᐅᓗᑎᒃ ᖃᐅᔨᒋᐊᕕᑦ ᑭᒃᓕᖏᑦ 

(ᐳᐊᕆᐋᓕᔅ + ᒫᓐᑕᒍᐃ) 

ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᐅᓪᓗᑐᐃᓐᓇᖅ, ᕕᕗᐊᕆ 5 

 

9 ᐅᓛᒃᑯᑦ – 

11 ᐅᓛᒃᑯᑦ ᑲᓇᖕᓇᐅᑦ ᐃᑲᕋᖓ 

(ᐃᑲᕌᒃ ᒪᕈᒃ) 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) 2: 

ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᐊᒻᒪᓗ 

ᐊᑭᓐᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (WAZ) ᐱᑕᖃᕐᓂᖏᑦ 

ᐅᖃᐅᓯᐅᓗᑎᒃ ᓂᕈᐊᕐᑕᐅᔪᓐᓇᕐᑐᑦ 

USR (ᐳᐊᕆᐋᓕᔅ + ᒫᓐᑕᒍᐃ) 

ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᐅᓪᓗᑐᐃᓐᓇᖅ, ᔭᓄᐊᕆ 15 

10 ᐅᓛᒃᑯᑦ – 12 ᐅᓐᓄᓴᒃᑯᑦ 

ᑲᓇᖕᓇᐅᑦ ᐃᑲᕋᖓ (ᐃᑲᕌᒃ ᒪᕈᒃ) 

  

 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) 1: 

ᑲᓇᖕᓇᖓᓂ ᐅᔾᔨᕐᓱᑦᑎᐊᕐᓂᕐᒧᑦ 

ᐃᓂᖓ (EAZ) ᐱᑕᖃᕐᓂᖏᑦ 

ᐅᖃᐅᓯᐅᓗᑎᒃ ᓂᕈᐊᕐᑕᐅᔪᓐᓇᕐᑐᑦ 

USR (ᐳᐊᕆᐋᓕᔅ + ᒫᓐᑕᒍᐃ) 

ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᓇᒡᒐᔾᔭ ᔭᓄᐊᕆ 11 

 

10 ᐅᓛᒃᑯᑦ – 12 ᐅᓐᓄᓴᒃᑯᑦ 

ᑲᓇᖕᓇᐅᑦ ᐃᑲᕋᖓ (ᐃᑲᕌᒃ ᒪᕈᒃ) 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ 

ᖃᐅᔨᒋᐊᕐᕕᒃ (USR) 

ᑭᓱᑐᐃᓐᓇᐃᑦ 

ᐅᖃᐅᓯᐅᓗᓂ: ᖃᓄᐃᓕᖓᓂᖓ 

ᑲᓇᑕᒥ ᑭᒃᓕᓯᓂᐊᕐᓂᕐᒧᑦ 

ᐅᖃᐅᔾᔨᒋᐊᕐᑎᑦ ᐱᓇᓱᒃᕕᖓ 

ᐃᖃᓇᐃᔭᖃᑎᒋᑦ ᕿᒥᕈᓂᖏᑦ 

 

ᐅᖃᐅᓯᐅᓗᓂ ᐃᓱᒪᒋᔭᐅᔭᕆᐊᓕᑦ 

ᐱᓗᐊᕐᓂᖏᑦ USR 

ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᕿᑎᖂᑦ, ᑎᓯᐱᕆ 17 

 

10 ᐅᓛᒃᑯᑦ – 12 ᐅᓐᓄᓴᒃᑯᑦ 

ᑲᓇᖕᓇᐅᑦ ᐃᑲᕋᖓ (ᐃᑲᕌᒃ ᒪᕈᒃ) 

ᐅᑭᐅᕐᑕᕐᑐᒥ ᐅᔾᔨᕐᓱᑦᑎᐊᕐᓂᕐᒧᑦ 

ᐱᒋᐊᒐᒃᓴᐅᔪᒧᑦ ᐋᕿᒃᓱᐃᔩᑦ 

ᑲᑎᒪᔨᑦ (NPAWG) ᑲᑎᒪᓂᖏᑦ 

ᑐᙵᓱᒋᑦ ᑕᕗᖓ NPAWG: 

ᑎᑎᕋᖅᓯᒪᔪᑦ ᑐᑭᒧᐊᕈᑎᖏᑦ 

 

ᓇᓗᓇᐃᕐᑕᐅᓂᖏᑦ ᐅᔾᔨᕐᓱᕐᓂᕐᒧᑦ 

ᐱᒋᐊᕐᑎᑦᑎᓂᖅ ᐋᕿᒃᑕᐅᓂᖓ 

 

ᓇᐃᒡᓕᒋᐊᖅᓯᒪᔪᖅ: ᑲᓇᑕᒥ 

ᑭᒃᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕐᑎᑦ 

ᐱᓇᓱᒃᕕᖓ ᐃᖃᓇᐃᔭᖃᑎᒋᑦ 

ᕿᒥᕈᓂᖏᑦ ᖃᓄᐃᓕᖓᓂᖏᑦ 

(LRP ᐊᒻᒪᓗ USR) 

ᐊᑭᓐᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(WAZ) ᐊᒻᒪᓗ ᑲᓇᖕᓇᖓᓂ 

ᐅᔾᔨᕐᓱᑦᑎᐊᕐᓂᕐᒧᑦ ᐃᓂᖓ 

(EAZ) 

ᓇᒡᒐᔾᔭ ᓄᕕᐱᕆ 30 

 

10 ᐅᓛᒃᑯᑦ – 12 ᐅᓐᓄᓴᒃᑯᑦ 

ᑲᓇᖕᓇᐅᑦ ᐃᑲᕋᖓ (ᐃᑲᕌᒃ ᒪᕈᒃ) 

